
Аннотация: ижодий ва мустақил фикрлаш ўртасидаги фарқнинг 

муҳимлиги шундаки, ижодий фикрлаш мустақил фикрлашдир, аммо ҳар қандай 

фаол фикрлаш ҳам мустақил фикрлаш ҳам ўз навбатида ижодий фикрлаш бўла 

олмайди. 

Мамлакатимизда ўқувчи ёшлар ва уларга давлат ҳамда жамиятнинг 

муносабати тўғрисида Президентимиз томонидан қуйидаги фикрлар 

билдирилган: “Ёшларимизнинг мустақил фикрлайдиган, юксак интеллектуал ва 

маънавий салоҳиятга эга бўлиб, дунё миқёсида ўз тенгдошларига ҳеч қайси 

соҳада бўш келмайдиган инсонлар бўлиб камол топиши, бахтли бўлиши учун 

давлатимиз ва жамиятимизнинг бор куч ва имкониятларини сафарбар этамиз”. 

Дарҳақиқат, бугунги шиддат билан ривожланаётган давр ҳар биримиздан ҳар 

бир жараён, воқеа , ҳодисаларга ижодий ёндашиши, мантиқий фикрлаш, ўзининг 

муносабатини билдириш ҳамда тез суръатларда қарор қабул қилишни талаб 

этмоқда. Бундай вазиятда эса албатта ҳар бир шахс ўзининг мустақил ва ижодий 

фикрлаш қобилиятига таянган ҳолда иш кўриши табиий ҳол. Шундай экан, аниқ 

ва теран фикрга эга бўлиш, жамиятдаги воқеликкга креатив ёндашиш каби 

хусусиятлар инсон камолотининг устувор вазифаларидан бири ҳисобланади. 

Ўзбекистон Республикаси Президенти Ш.М.Мирзиёев: “Бугунги кунда 

“Фарзандларимиз биздан кўра кучли, билимли, доно ва албатта бахтли 

бўлишлари шарт!» деган ҳаётий даъват ҳар биримизнинг, ота-оналар ва кенг 

жамоатчиликнинг онги ва қалбидан мустаҳкам ўрин эгаллаган”,  деб таъкидлаб 

ўтиши ҳам бежиз эмас. Зеро, Республика ижтимоий иқтисодий ва маданий 

тараққиёти истиқболини белгилаш, жаҳон ҳамжамияти мамлакатлари сафидан 

муносиб ўрин эгаллашга интилиш йўлидаги кенг кўламли ислоҳотларни амалга 

ошириш, ривожланган мамлакатлари тажрибаларини ўрганиш, маҳаллий шарт-

шароит, иқтисодий ва интеллектуал ресурсларни инобатга олган ҳолда жамият 

ҳаётининг барча соҳаларида туб ислоҳотларнинг амалга оширилаётганлиги 

янгидан янги ютуқларга эришишни таъминловчи омилдир. Шу ўринда  

Ўзбекистон Республикаси биринчи Президенти И.Каримовнинг “Боланинг 

жисмоний ва психологик ривожланишидаги энг асосий даври – бу бошланғич 

синф давридир”, деган фикрларида  фарзандларимизни келажакка тайёрлаш, 

уларга алоҳида эътибор қаратиш, илғор ва замонавий таълим-тарбия бериш 

усулларини татбиқ этиш, педагогларнинг билим даражасини янада ошириш 

ҳамда шу каби бошқа кўплаб долзарб масалалар бугунги кунда ҳам ўзининг 

долзарблигини йўқотмаганлигини таъкидлаб ўтиш лозим. 

Шунга кўра мустақил фикрга, интеллектуал жиҳатдан ривожланган ўз 

дунёқарашига эга бўлган бошланғич синф ўқувчиларини ижодий фаолиятга 

йўналтириб ўқитиш, ижодий фаолиятга тайёрлаш уларни ижодий 

қобилиятларини рўёбга чиқариш ҳар доимгидек педагогик долзарб муаммо 

бўлиб қолмоқда. Айниқса, дунё тараққиёти шиддати, унда кечаётган жараёнлар 

барча соҳалар каби таълим-тарбия жараёнига ҳам янгича ёндашув, 

инновацияларни тадбиқ этишни тақозо этмоқда. Аввало, бу ўқув дастурлари, 

дарсликлар, методикаларни янада такомиллаштириш, ўқитувчи-педагоглар 

тавсиясини мунтазам ошириб бориш, жараёнга инновацион ва илғор ахборот 

ҳамда таълим технологияларини жорий этиш билан боғлиқ муаммоларда 

кўринмоқда. 

Олимларимиздан Ф.Р.Юзликаев ва М.Нажмиддиноваларнинг “Чет тилини 

ўқитишда талабаларнинг ижодий фаолиятини ривожлантириш” методик 

қўлланмасида И.П.Никитинанинг фикрини кетириб, “санъат фалсафаси”да 

тўғридан тўғри “креативлик” тушунчаси қўлланилмайди, бироқ “инсон 

мунтазам равишда ўзининг шахсий “чегараси”дан четга чиқишга ҳаракат 

қилади: ўзининг имкониятлари, ҳаёти ва ўз дунёсидан” . 

Н.В.Кузьминанинг фикрича, ижодий ва мустақил фикрлаш ўртасидаги 

фарқнинг муҳимлиги шундаки, ижодий фикрлаш мустақил фикрлашдир, аммо 

ҳар қандай фаол фикрлаш ҳам мустақил фикрлаш ҳам ўз навбатида ижодий 

фикрлаш бўла олмайди. Ўқувчининг ижодий фикрлашининг муҳим 

қисмларидан бири – бу интуиция (фаҳм)дир. Интуиция тушунчаси турли 

фанларда қўлланилади: фалсафа, мантиқ илми, математика, психология 

фанлари мазкур тушунчага турлича маъно киритишмоқда. 

Бугунги кунда ёш авлодга таълим-тарбия беришда ўқувчилар онгига 

миллий ғоянинг асосий йўналишларини сингдириш бадиий таълим 

воситаларидан, усулларидан самарали фойдаланиш, ўқувчиларнинг маънавий-

сиёсий дунёқарашларини шакллантириш билан бирга, уларда ижодий 

қобилиятларни ривожлантиришга хизмат қилади. 

Б.М.Теплов қобилиятлар–шахснинг алоҳида руҳий хусусияти бўлиб, 

қандайдир фаолиятни муваффақиятли бажаришга, инсон томонидан аввал 

ишлаб чиқилган ва бирор натижага олиб келмайдиган билимлар, маҳорат ва 

кўникмага алоқадор бўлган хусусиятдир, деб ёзади. 

С.Л.Рубинштейн қобилиятлар шахсдаги умумлашган руҳий фаолиятлар 

тизимига бириктирилган, қобилиятларнинг кўникмалардан фарқи ҳаракатлар 

усулларини мустаҳкамлаш натижаси эмас, балки ҳаракатлар орқали 

бошқариладиган фаолиятларнинг руҳий жараёнларидир, деб ҳисоблайди. 

В.С.Кузин эса қобилиятлар ҳақида қуйидагича фикр юритади: қобилиятлар 

деганда, аниқ бир фаолият турини юқори даражада бажаришга хизмат 

қиладиган шахс сифатлари ва хусусиятлари тушунилади . 

Сўнгги йилларда мамлакатда таълим-тарбия тизимининг сифати ва 

самарадорлигини ошириш, боғча тарбияланувчилари, бошланғич синф 

ўқувчилари ва талаба ёшларда замонавий билим ва кўникмаларни 

шакллантириш, ижодий фаолиятга тайёрлаш ва йўналтириб ўқитиш, 

таълимнинг узвийлиги ва узлуксизлигини таъминлаш борасида тизимли ишлар 

амалга оширилмоқда. 

Шу билан бирга, миллий таълим-тарбия тизимининг амалдаги ҳолати уни 

замон талаблари асосида модернизация қилиш, бошланғич синф ўқувчиларини 

юксак билим-маърифат эгалари, жисмоний ва маънавий соғлом инсонлар этиб 

тарбиялаш, таълим муассасаларининг раҳбар ва педагог ходимлари нуфузини 

ошириш, уларнинг самарали фаолият юритиши учун зарур шарт-шароитлар 

яратиш бўйича изчил чора-тадбирларни амалга оширишни талаб этмоқда . 

Президентимиз Шавкат Мирзиёев Олий мажлисга мурожаатида мактаб 

ўқув дастурларини илғор хорижий тажриба асосида такомиллаштириш, ўқув 

юкламалари ва фанларни қайта кўриб чиқиш, уларни халқаро стандартларга 

мослаштириш, дарслик ва адабиётлар сифатини ошириш зарур эканлигини 

таъкидлаган эди. Бундан ташқари, 2018 йилнинг 14-август куни «Ёшларни 

маънавий-ахлоқий ва жисмоний баркамол этиб тарбиялаш, уларга таълим-

тарбия бериш тизимини сифат жиҳатидан янги босқичга кўтариш чора-

тадбирлари тўғрисида» Ўзбекистон Республикаси Президентининг қарори 

қабул қилинган бўлиб, унда умумий ўрта таълимнинг амалдаги таянч ўқув 

режасини қайта кўриб чиқиб, 10 фоизга қисқартириш вазифаси белгилаб 

берилган. 

Ўзбекистон Республикаси Вазирлар Маҳкамасининг 2018 йил 8 декабрдаги 

қарори билан тасдиқланган “Халқаро баҳолаш дастурлари бўйича халқаро 

тадқиқотларда Ўзбекистон Республикасининг иштирок этишига тайёргарлик 

кўриш бўйича Йўл ҳаритаси”нинг 12-бандида “2019 йил декабрь ойидан бошлаб, 

илғор хорижий давлатлар тажрибасидан келиб чиққан ҳолда давлат таълим 

стандартлари, ўқув дастурлари ва ўқув адабиётлари мазмунига босқичма-

босқич ўзгартириш ва қўшимчалар киритиш” вазифаси белгиланган. 

Шунингдек, PISA (The Programme for International Student Assessment) 

халқаро баҳолаш дастурида бошланғич синф ўқувчиларнинг саводхонлик 

даражаларини аниқлашда компьютер симуляцияли интерфаол 

топшириқлардан кенг фойдаланилади ва барча синовлар компьютер техникаси 

ёрдамида амалга оширилади. 

Бошланғич мактаб - ўрта ёки умумий таълим даражаси, унда ўқувчига энг 

зарур ва ҳаётида керакли бўлган билимлар берилади, шунингдек, ҳар бир 

маълумотга иштиёқ, муҳаббат ва ҳурматни руҳий, ахлоқий, ижодий 

фаолиятларни шакллантириш, шунингдек, мантиқий фикрлаш қобилиятини 

тарбиялайди. 

